SNRF 6

Standardi Ndérkombétar i Raportimit Financiar 6
Kérkimet pér Burime Minerare dhe Vlerésimi i tyre

Objektivi

1

Objektivi i kétij SNRF-je éshté specifikimi i raportimit financiar té€ kérkimit dhe vlerésimi i burimeve
minerare.

2 Né vecanti, SNRF kérkon:
(@) pérmirésime té Kkufizuara té praktikave ekzistuese kontabél pér shpenzimet e kérkimit dhe
vlerésimin e tyre.
(b) njésité ekonomike gé identifikojné aktivet minerare té kérkuara dhe vlerésuara duhet té
pércaktojné zhvlerésimin e kétyre aktiveve sipas SNK 36 Zhvlerésimi i aktiveve.
(c) dhénia e informacioneve shpjeguese gé identifikojné dhe shpjegojné shumat né pasqyrat financiare
té njésive ekonomike, té cilat lindin nga kérkimi dhe vlerésimi i tyre i burimeve minerare, dhe i
ndihmojné pérdoruesit e kétyre pasqyrave té kuptojné shumat, vendosjen né kohé dhe siguriné e
fluksit t& mjeteve monetare né té ardhmen nga ¢do aktiv i njohur minerar.
Objekti
Njé njési ekonomike do té zbatojé SNRF-né pér ¢cdo shpenzim té béré pér kérkim dhe vlerésim.
4 SNRF-ja nuk i adresohet aspekteve té tjera té kontabilitetit té njésive ekonomike gé merren me kérkimin dhe
vlerésimin e burimeve minerare.
5 Njésia ekonomike nuk do ta zbatojé kété SNRF pér shpenzimet e béra:

(@) pérpara kérkimit dhe vlerésimit té tyre té burimeve minerare, si pér shembull shpenzimeve té béra
pérpara se njésia ekonomike t& gézojé té drejtén ligjore pér kérkimin né njé fushé té caktuar.

(b) pasi té demonstrohet aftésia teknike dhe géndrueshmeéria tregtare pér nxjerrjen e burimit mineral.

Njohja e aktiveve té kérkimit dhe vierésimi i tyre

Pérjashtim i pérkohshém nga SNK 8 paragrafét 11 dhe 12

Kur zhvillon politikat e saj té kontabilitetit, njé njési ekonomike gé njeh aktivet e kérkimit dhe vlerésimit do
té zbatojé paragrafin 10 t& SNK 8 Politikat kontabél, ndryshime né vlerésimet kontabél dhe gabimet.

Paragrafét 11 dhe 12 té SNK 8 specifikojné burimet e kérkesave dhe udhézimeve autoritare qé duhet té
shqyrtojé drejtimi gjaté pérpilimit t& njé politike kontabél pér njé z&, nése asnjé SNRF nuk gjen zbatim
specifikisht pér até z&é. Né zbatim té paragraféve 9 dhe 10 mé poshté, ky SNRF cliron njésiné ekonomike nga
cdo pérgjegjési pér zbatimin e kétyre paragraféve tek politikat e veta kontabél té njohjes dhe matjes sé
aktiveve minerare.

Matja e aktiveve té kérkimit dhe vlerésimit

Matja dhe Njohja
Aktivet minerare do té maten me kosto.

Elementet e kostos sé aktiveve té kérkimit dhe vlerésimi i aktiveve

Njé njési ekonomike e pércakton politikén e vet kontabél duke specifikuar se cilat shpenzime mund té njihen
si aktive kérkimi dhe vlerésimi, duke e zbatuar né ményré té géndrueshme kété politiké. Né dhénien e kétij
pércaktimi, njé njési ekonomike shqyrton deri né ¢faré shkallé mund té lidhen shpenzimet me gjetjen e

10

11

12

13

14

Paragqi

burimeve minerare specifike. Mé poshté paragiten shembuj té shpenzimeve gé mund té pérfshihen né matjen
paraprake té aktiveve minerare té kérkuara dhe vlerésuara (lista nuk éshté shteruese):

(@ marrja e té drejtés pér kérkim;

(b) studimet topografike, gjeologjike, gjeo-kimike dhe gjeofizike;

(c) gérmimet kérkuese;

(d) hapja e puseve;

(e) marrja e kampioneve; dhe

)] aktivitetet gé lidhen me vlerésimin e aftésisé teknike dhe géndrueshmérisé tregtare té shfrytézimit

té burimit minerar.

Shpenzimet gé lidhen me zhvillimin e burimeve minerare nuk do té njihen si aktive kérkimi dhe vlerésimi.
Kuadri konceptual pér raportimin financiar dhe SNK 38 Aktivet afatgjata jo materiale japin udhézime pér
njohjen e aktiveve gé krijohen nga zhvillimi.

Né pérputhje me SNK 37 Provizionet, detyrimet e kushtézuara dhe aktivet e kushtézuara, njé njési ekonomike
njeh ndonjé detyrim qgé krijohet nga hegja dhe restaurimi gqé ndodh gjaté njé periudhe té caktuar si pasojé e
ndonjé kérkimi té ndérmarré dhe vlerésimit té burimeve minerare.

Matja pas njohjes

Pas njohjes, njé njési ekonomike do té zbatojé tek aktivet minerare té kérkuara dhe vlerésuara té tyre, metodén
e vlerésimit me kosto ose metodén e rivlerésimit té tyre. Né rast se zbatohet modeli i rivlerésimit té tyre
(metoda e paragitur tek SNK 16 Toka, ndértesa, makineri dhe pajisje ose tek SNK 38) duhet té jeté né
pérputhje me klasifikimin e aktiveve (shih paragrafin 15).

Ndryshime né politikat kontabél

Njé njési ekonomike mund té dojé té ndryshoje politikat e veta kontabél té shpenzimeve té kérkimit té
burimeve minerare né rast se ky ndryshim i bén pasqgyrat financiare mé té pérshtatshme pér nevojat e
pérdoruesve né marrjen e vendimeve ekonomike, dhe jo mé pak, por mé shumé té besueshme, pér kéto
nevoja. Njésia ekonomike gjykon pérkatésiné dhe besueshmériné e tyre sipas kriterit t¢ SNK 8.

Pér t& argumentuar ndryshimet né politikat kontabél té& shpenzimeve pér kérkim dhe vlerésim, njésia
ekonomike do té demonstrojé se ndryshimi i sjell pasgyrat financiare mé prané pérmbushjes sé kritereve té
SNK 8. Nuk éshté nevoja gé ndryshimi té arrijé njé pérmbushje té ploté té kétyre kritereve.

tja

15

16

17

Klasifikimi i1 aktiveve minerare té kérkuara dhe té vlerésuara

NEé varési t€ natyrés sé aktiveve, njé njési ekonomike do t’i klasifikojé aktivet pér kérkim dhe vlerésim si
materiale dhe jo-materiale, dhe ta zbatojé né pérputhje me kété klasifikim.

Disa aktive kérkimi dhe vlerésimi trajtohen si jo-materiale (p.sh. té drejtat pér gérmim), ndérsa té tjerat si
materiale (p.sh. mjetet motorike dhe pajisjet pér gérmim). Shuma qé reflekton amortizimin éshté pjesé e
kostos sé aktivit jo-material deri né pikén kur aktivi material konsumohet pér krijimin e njé aktivi jo-material.
Megjithaté, pérdorimi i njé aktivi material pér krijimin e njé aktivi jo-material nuk e shndérron aktivin
material né njé aktiv jo-material.

Riklasifikimi i aktiveve minerare té kérkuara dhe té vlerésuara
Njé aktiv kérkimi dhe vlerésimi i tyre nuk Kklasifikohet mé si i tillé nése jané t& demonstrueshém aftésia

teknike dhe géndrueshméria tregtare. Para klasifikimit, aktivet minerare té kérkuara dhe té vlerésuara do té
testohen pér zhvlerésime, dhe ¢do humbje e shkaktuar nga zhvlerésimi i tyre do té njihet.

Zhvlerésimi

18

19

21

22

Njohja dhe matja

Aktivet minerare té kérkuara dhe té vlerésuara do té vérehen pér zhvlerésime nése faktet dhe rrethanat
sugjerojné se vlera kontabél e njé aktivi kérkimi dhe vlerésimi mund té tejkalojé shumén e
rikuperueshme. Kur faktet dhe rrethanat sugjerojné se vlera kontabél tejkalon shumén e
rikuperueshme, njé njési ekonomike do té maté, prezantojé dhe japé informacione shpjeguese sipas
SNK 36 pér ¢cdo humbije té shkaktuar nga zhvlerésimi i tyre, pérveg rastit té pérmendur né paragrafin
21 mé poshté.

Vetém pér géllim té aktiveve minerare té kérkuara dhe té vlerésuara, né vend té paragraféve 8-17 té SNK 36
do té zbatohet paragrafi 20 i késaj SNRF-je kur njihet mundésia e zhvlerésimit té njé aktivi kérkimi dhe
vlerésimi. Paragrafi 20 pérdor termin ‘aktive’ por zbatohet né ményré té barasvlershme pér té ndaré aktivet
minerare té kérkuara dhe té vlerésuara ose njésité gjeneruese té mjeteve monetare.

Njé apo mé shumé nga faktet dhe rrethanat e méposhtme tregon se njé njési ekonomike duhet té testojé nése
ka zhvlerésime tek aktivet minerare té kérkuara dhe té vlerésuara (lista nuk éshté e fundme):

@ ka mbaruar gjaté periudhés apo do té mbarojé né té ardhmen e afért dhe nuk pritet té rinovohet
periudha gjaté té cilés njésia ekonomike ka té drejtén e kérkimit né njé fushé té caktuar.

(b) nuk jané buxhetuar apo planifikuar shpenzimet thelbésore pér kérkim dhe vlerésim t&€ métejshém
té burimeve minerare né fushat e caktuara.

(© kérkimi dhe vlerésimi i burimeve minerare né njé fushé té caktuar nuk kané sjellé deklarimin e
sasive t& burimeve materiale me qéndrueshméri tregtare dhe njésia ekonomike merr vendimin t’i
ndérpresé kéto aktivitete né kété fushé.

(d) ekzistojné té dhéna té mjaftueshme pér té treguar se, edhe pse zhvillimi né fushén specifike ka
mundési té vazhdojé, vlera kontabél e aktive minerare té kérkuara dhe té vlerésuara mund té€ mos
rikuperohet plotésisht nga zhvillimi i suksesshém apo shitjet.

Né secilin prej kétyre rasteve, njésia ekonomike do té kryejé test zhvlerésimi né pérputhje me SNK 36. Sipas
SNK 36, ¢do humbje ekonomike nga zhvlerésimi i tyre njihet si shpenzim.

Specifikimi i nivelit sipas té cilit béhet vlierésimi pér zhvlerésimet e
aktiveve minerare té kérkuara dhe té vlierésuara

Njé njési ekonomike e pércakton politikén kontabél pér shpérndarjen e aktiveve minerare té kérkuara
dhe té vlerésuara né njési ose grupe njésish gé gjenerojné mjete monetare, me géllim gé té vérehet nése
kéto aktive jané zhvlerésuar. Cdo njési apo grup njésish gé gjeneron mjete monetare ku vendosen
aktivet minerare té kérkuara dhe té vlerésuara minerare nuk do té jené mé té médha sesa segmenti i
shfrytézimit gqé pércaktohet né pérputhje me SNRF 8 Segmentet e shfrytézimit.

Niveli i pércaktuar nga njésia ekonomike pér testimin nése ka zhvlerésime né aktivet minerare té kérkuara
dhe vlerésuara mund té pérmbajé njé apo mé shumé njési gé gjenerojné mjete monetare.

Dhénia e informacioneve shpjegueese

23

24

25

Njé njési ekonomike do japé informacionin gé identifikon dhe shpjegon shumat e njohura né pasqyrat
financiare, té cilat jané krijuar nga kérkimi dhe vlerésimi i burimeve minerare.

Pér t’u pérmbajtur paragrafit 23, nj€ njési ekonomike do té shpjegojé:

(@) politikat e veta kontabél té shpenzimeve minerare té kérkuara dhe té vlerésuara duke pérfshiré
njohjen e aktiveve minerare té kérkuara dhe té vlerésuara.

(b) shumén e aktivit, detyrimit, té ardhurave dhe shpenzimeve, flukset e mjeteve monetare té
shfrytézimit dhe té investimit gé krijohen nga kérkimi dhe vlerésimi i burimeve minerare.

Njé njési ekonomike do t’i trajtojé aktivet minerare t& kérkuara dhe t&€ vlerésuara si njé klas€ e veganté
aktivesh dhe té béjé dhénien e informacioneve shpjeguese té kérkuara nga SNK 16 ose SNK 38 né pérputhje
me ményrén e klasifikimit té aktiveve.

fektive

26

26A

Njé njési ekonomike do ta zbatojé kété SNRF pér periudha vjetore gé fillojné mé 1 janar 2006 e né vijim.
Inkurajohet zbatimi i menjéhershém. Nése njé njési ekonomike e zbaton SNRF-né pér njé periudhé gé fillon
pérpara datés 1 janar 2006, ajo do ta deklarojé kété fakt.

Ndryshimet né referencat pér kuadrin konceptual né standardet e SNRF-ve, té publikuara né vitin 2018, kané
ndryshuar paragrafin 10. Njé njési ekonomike do té zbatojé kété ndryshim pér periudhat vjetore raportuese
qé fillojné mé 1 janar 2020 e né vijim. Aplikimi mé i hershém lejohet nése njékohésisht njé njési ekonomike
gjithashtu zbaton té gjitha ndryshimet e tjera té pérfshira né Ndryshimet né referencat pér kuadrin konceptual
né standardet e SNRF-ve. Njé njési ekonomike do té zbatojé ndryshimet né SNRF 6 né ményré retrospektive
né pérputhje me SNK 8 Politikat kontabél, ndryshimet né vlerésimet kontabél dhe gabimet. Megjithaté, nése
njé njési ekonomike pércakton se aplikimi retrospektiv do té ishte i pazbatueshém ose do té kérkonte kosto
dhe pérpjekje té panevojshme, ajo do té zbatojé ndryshimin né SNRF 6 duke i'u referuar paragraféve 23-28,
50-53 dhe 54F té SNK 8.

Dispozitat kalimtare

27

Nése njé kérkesé e caktuar e paragrafit 18 sipas informacionit krahasues, gé lidhet me periudhat vjetore gé
fillojné pérpara datés 1 janar 2006 éshté e pazbatueshme, njésia ekonomike do ta deklarojé kété fakt. SNK 8
jep shpjegimin e termit ‘i pazbatueshém’.

Shtojca A

Termat e pérkufizuara

Kjo shtojcé éshté pjesé pérbérése e SNRF-sé

Aktivet minerare té
kérkuara dhe té
vlerésuara

shpenzimet minerare té
kérkuara dhe té
vlerésuara

Kérkimi dhe vlerésimi i
burimeve minerare

Shpenzimet minerare té kérkuara dhe té vlerésuara té njohura si aktive né pérputhje
me politikat kontabél té njésisé ekonomike.

Shpenzimet e njésisé ekonomike lidhur me kérkimin dhe vlerésimin e burimeve
minerare pérpara se té jeté demonstruar aftésia teknike dhe géndrueshméria tregtare e
nxjerrjes sé burimit mineral.

Kérkimi pér burime minerare, ku pérfshihen mineralet, nafta, gazi natyror dhe burime
té ngjashme té pa-ripértérishme pasi njésia ekonomike té gézojé té drejtén ligjore pér
kérkim né njé fushé té caktuar, si dhe pércaktimi i aftésisé teknike dhe géndrueshmérisé
tregtare té nxjerrjes sé kétyre burimeve minerare.

